
   Чăваш хăйне хăй пĕр патша.

Ку — мăн кăмăллăх.

Мухтанчăклăх мар.

Çак шухăша

Хывса ăша

Пăхатăп малаша...

Чăл-пар

Çавăнпа саланмасть манăн халăх, —

Чăмăртаннă вăл çирĕп, яланлăх.

Ырă çынсемшĕн ун хатĕр юр-вар,

Чĕрере упранать тăванлăх.

Ĕмĕрсем урлă хăй чĕлхине,

Юррине,

Тĕррине,

Сăпайлăхне,

Ĕçченлĕхне

Çак тарана çитернĕ, сыхланă.

Ăна хуптĕрленĕ, аркатнă,

Вăл — аталаннă.

Ахальтен-и чăваш —

Улăпсен йăхĕнчен?!

Çавăнпа чăваша хисеплет пур тĕнче.

Вăтăрсан та — эпир çухалман,

Пусмăрта та кашни пухнă пурлăх.

Вăй-хал илнĕ тăван Атăлран,

Пусарайман нуша-хурлăх.

Чăваш янă пит тарăн тымар,

Çавăнпа хунасах тăратпăр.

Пире пĕр халăх та, пĕлĕр, ют мар,

Сăмах панă тăк — çирĕп тытатпăр.

Чăваш хăйне хăй пĕр патша...

Çак каларăша

Хамăр чун варринче сыхлатпăр.

  